
Mavzu: Materiallarning zarbiy qovushoqligini aniqlashni o‘rganish. 

 

Ishdan maqsad: Materiallarning zarbiy qovushoqligini Koper mayatnigi 

yordamida aniqlash. 

Umumiy ma’lumot. 

Materiallarning zarbiy kuchlar ta’siriga sinmay qarshilik ko‘rsatish xususiyati 

shu materialning zarbiy qovushoqligi deb ataladi. 

Ma’lumki, ko‘pgina metallar statik kuchlar ta’siriga yaxshi chidasada, zarbbiy 

kuchlar (dinamik kuchlar) ta’siriga yaxshi bardosh bera olmaydi. Zarbiy kuchlar 

ta’sirida ishlaydigan turli detallar (masalan, tirsakli vallar, shatun, porshen, vagon 

o‘qlari va b) xam statik, xam dinamik kuchlar ta’sirida ishlagani sababli, ularning 

bu kuchlarga qarshilik ko‘rsatish xususiyatlarini bilish katta axamiyatga ega. 

Shuning uchun sinaluvchi metalldan o‘rta  beli bir tomonidan ozgina kertilgan   

kvadrat   shaklida   (10-rasm)   standart   namuna qirqib olinib 

 

 

 

 

 

 

 

 

 

so‘ngra  bu  namuna   mayatnikli  koper   (11- rasm)   yordamida sinaladi. 

Zarbiy qovushoqligi aniqlanadigan material (metall va qotishmalardan 

tayyorlangan namunalar) juda katta tezlik bilan deformatsiyalanib, mo‘rt xolatda 

sinishga qanchalik moyilligi aniqlanadi. 



Odatda, uglerodli va legirlangan konstruksion po‘latlar zarbiy nagruzkaga 

sinaladi. Toblangan kam uglerodli po‘latlar xamda aromatik uglevodorodlar asosida 

olingan plastmassalar va shu kabilarni zarbiy qovushqoqlikka sinash maqsadga 

muvofiq bo‘lmaydi. 

Namunani sinash tartibi 

1. Koper mayatnigi ma’lum balandlikka  ko‘tarilib, shu xolatda tutkich bilan 

maxkamlanadi. 

2. Sinaluvchi   namunaning  kertilgan  tomoni   ichkariga  qilinib,  koper  

tayanchlari    orasiga    o‘rnatiladi;  bunda  shunga e’tibor  berish  kerakki,   

mayatnik  tig‘i  namunaning  kertilgan joyining orqa tomoniga aniq uriladigan 

bo‘lsin. 

3. Mayatnikni ko‘rsatilgan xolatda tutib turgan tutgich bo‘shatiladi, bunda  

mayatnik erkin  tushib,  namunani  sindiradi. 

Bu  usulda   metallning  zarbiy   qovushoqligini   aniqlash  uchun avval   

mayatnikning  namunaii  sindirishga   sarflangan   ishini aniqlash kerak. 

Agar koper  mayatnigining erkin tushish balandligini «N» bilan,   namunaga  

urilgandan   keyngi   ko‘tarilishi   balandligini «h» bilan belgilasak, bu balandliklar 

ayirmasi (H—h) ning mayatnik og‘irligi (Q)ga ko‘paytmasi namunani sindirishga 

sarflangan ishining qiymati bo‘ladi, ya’ni: 

A = Q • (H—h) 

bu yerda: 

A — namunani sindirish uchun sarflangan ish, J. 

Q — mayatnikning og‘irligi,kGyoki N. 

N — mayatnikning zarbgacha ko‘tarilgan balandligi, m. 

h — mayatnikning zarbdan keyingi ko‘tarilish balandligi, m. 

Agar mayatnikning zarbgacha va zarbdan keyingi ko‘tarilish burchaklarini 

α va β bilan belgilasak, u xolda mayatnikning zarbgacha ko‘tarilish balandligi: 

N = l(1 — sos ) 

Zarbdan keyin ko‘tarilish balandligi esa: 

h = l(1 — sos  ) 

bu yerda: l — mayatnikning radiusi. 



U xolda   namunani   sindirishga   sarflangan   ishning    qiymati qo‘yidagicha bo‘ladi: 

A =Q • l(sos  — sos ) 

Burchaklar koperning maxsus shkalasidan topiladi. Agar namunani sindirish 

uchun sarflangan ishning qiymati namunaning singan joyining ko‘ndalang kesim 

yuzi F (m2) ga bo‘linsa, sinalayotgan 

metallning zarbiy qovushoqligi  chiqadi (ak) 

 

 

Ishni bajarish uchun zarur jixozlar, material va asboblar: 

1. Koper mayatnigi. 

2. Standart namuna. 

3. Toblangan konstruksion po‘lat, toblash temperaturasi 850°S. 

4. Legirlangan po‘lat. 

5. Toblash qurilmalari. 

6. Shtangensirkul SHS-1. 

Ishni  bajarish  tartibi: 

Namunaning qattiqligi, so‘ngra zarbiy qovushqoqlikka chidamliligi  aniqlanadi. 

1. Shtangensirkul   yordamida   namuna   parametrlari   o‘lchanib  (aniqlik   0,1  

mm gacha)  namuna   maxsus   stolchaga   o‘rnatiladi, koper strelkasi nolga 

keltirib qo‘yiladi. 

2. Namuna sinishi bilan mayatnik maxsus moslama yordamida  to‘xtatiladi. 

3. Shkaladan   burchakning  qiymati   aniqlanadi. 

4. Jadvaldan   mayatnikning ko‘tarilishini  aniqlab,  bajarilgan ish topiladi. 

Yozma xisobot quyidagi tartibda  bo‘lishi lozim: 

1. Bajarilgan ish to‘g‘risida qisqacha   ma’lumot. 

2. Tekshirishdan olingan miqdorlar qo‘yidagi jadvalga. yoziladi. 

3. aq ning toblash temperaturasiga bog‘liqligi aniqlanadi. 

4. Koper mayatnigining va namunaning esqizi chiziladi 

 

 



 

 


